
Annotatsiya: mazkur maqolada ayollar faolligining mohiyati, mahalla va oila 

institutlarining ushbu jarayondagi roli, hamkorlikning ilmiy asoslari hamda amaliy 

mexanizmlari tahlil qilinadi. 

Bugungi kunda barcha sohalarda ayollarning faolligini oshirish va ularni qoʻllab-

quvvatlash masalalari davlat siyosati darajasiga koʻtarilib bormoqda. Dunyo malakatlarida 

ayollarning barcha jabhalardagi ishtiroklari koʻrsatkichlari oʻsib boryabdi. Ayollarning ijtimoiy, 

iqtisodiy va siyosiy faolligini oshirish bugungi kunda ko‘plab mamlakatlar taraqqiyot 

strategiyasining ustuvor yo‘nalishlaridan biridir. BMT, Jahon banki, UN Women kabi xalqaro 

tashkilotlar ayollar faolligining oshishi nafaqat oila va mahalla, balki butun jamiyatning 

farovonlik darajasini yuksaltirishini ta’kidlab keladi. O‘zbekistonda esa mahalla instituti va oila 

muhitining uyg‘unligi ayollar salohiyatini ro‘yobga chiqarishda muhim ijtimoiy mexanizm 

sifatida qaralib, bu borada amaliy ishlar koʻlami alohida strategiyalari ishlab chiqildi. 

Mazkur maqolada ayollar faolligining mohiyati, mahalla va oila institutlarining ushbu 

jarayondagi roli, hamkorlikning ilmiy asoslari hamda amaliy mexanizmlari tahlil qilinadi. 

Ayollar faolligi — ularning ijtimoiy hayotning turli sohalarida faol ishtirok etishi, iqtisodiy 

mustaqillik, o‘z fikrini erkin ifoda etish, qarorlar qabul qilishda teng ishtirok etish kabi jihatlarni 

o‘z ichiga oladi. Gender nazariyasi vakillari (Beauvoir, 1949; Butler, 1990) ijtimoiy muhit 

ayolning faolligini shakllantirishda asosiy determinant ekanligini ta’kidlaydi. Bu fikrga ko‘ra, 

ayolning jamiyatdagi mavqei u yashayotgan oilaviy va mahalliy muhit bilan bevosita bog‘liq. 

Mahalla institutining ayollar faolligini oshirishdagi funksiyalari 

Mahalla — o‘zini o‘zi boshqarishning qadimiy va zamonaviy ko‘rinishi bo‘lib, ayollarni 

qo‘llab-quvvatlashda muhim ijtimoiy institut hisoblanadi. Tadqiqotlar shuni ko‘rsatadiki, 

mahalla ayollar faolligini oshirishda quyidagi funksiyalarni bajaradi: (1-rasm) 

1-rasm 

1. Ijtimoiy himoya: Mahalla “Ayollar daftariga” kiritilgan xotin-qizlarga manzilli yordam 

ko‘rsatish orqali ularni iqtisodiy jihatdan qo‘llab-quvvatlaydi (O‘zbekiston Respublikasi 

Xotin-qizlar qo‘mitasi, 2023). 

2. Ma’naviy-ma’rifiy faoliyat: Gender tenglikni targ‘ib etuvchi seminarlar, treninglar va 

uchrashuvlar orqali ayollarning huquqiy madaniyati oshiriladi. 

3. Kasbiy rivojlanish: Kasb-hunar kurslari, tikuvchilik, IT, hunarmandchilik, tadbirkorlik 

bo‘yicha o‘quv markazlari orqali ayollar mehnat bozoriga kirib borishi uchun imkoniyat 

yaratiladi (UNDP Uzbekistan, 2021). 

4. Ijtimoiy faollikni kuchaytirish: Mahallada faol ayollar maslahat kengashlari, jamoatchi 

liderlar instituti shakllanishi ayollarning o‘z tashabbuslarini ilgari surishiga 

ko‘maklashadi. 

Oila muhitining ayollar faolligiga ta’siri 

Oila — ayolning birlamchi ijtimoiylashuv makoni. Ijtimoiy pedagogika bo‘yicha 

tadqiqotlar (Bronfenbrenner, 1979) oilaviy qo‘llov shaxsning ijtimoiy faolligiga bevosita ta’sir 

qilishini isbotlagan. Oila ayolning: 

 o‘ziga bo‘lgan ishonchi, 

 intellektual rivoji, 

 tashabbus ko‘rsatish qobiliyati, 

 jamiyatda o‘z o‘rnini topishiga tayyorgarligi 

kabi ko‘p jihatlarini shakllantiradi. 

O‘zbekistonda oilaviy qadriyatlar chuqur ildiz otgani sababli, ayolning ijtimoiy hayotga 

faol kirib borishi ko‘pincha oila tomonidan beriladigan ma’naviy-psixologik qo‘llovga bog‘liq. 

Mahalla–oila hamkorligining zarurati va mexanizmlari 

Mahalla va oila ayollar faolligini oshirishda parallel emas, uzviy hamkorlikda ishlashi 

zarur bo‘lgan ikki asosiy ijtimoiy institutdir. Ushbu hamkorlik quyidagi mexanizmlar orqali 

amalga oshiriladi: 

4.1. Ta’limiy hamkorlik 

 Mahalla tomonidan o‘tkaziladigan ma’rifiy tadbirlar oilalarda gender tenglik haqida to‘g‘ri 

tasavvurning shakllanishiga xizmat qiladi. 

 Ota-onalar va ayollar uchun “Oilaviy psixologiya”, “Huquqiy madaniyat” mavzularidagi 

treninglar. 

4.2. Iqtisodiy qo‘llab-quvvatlash 

 Oilaviy tadbirkorlikni rivojlantirish uchun imtiyozli kreditlar berish. 

 Mahalla orqali oila a’zolarini kasb-hunar o‘qishlariga yo‘naltirish. 

 Ayollarning uy sharoitida tadbirkorlik bilan shug‘ullanishi uchun infratuzilma yaratish. 

4.3. Ijtimoiy-psixologik hamkorlik 

 Mahalla psixologlari va oila maslahatchilari tomonidan ayollarga psixologik yordam 

ko‘rsatish. 

 Oilalarda ayollarning shaxsiy rivojlanishini qo‘llovchi pozitiv muhit yaratish. 

4.4. Zo‘ravonlikka qarshi kurash 

 Mahalla darajasida “zo‘ravonlik profilaktikasi guruhlari” tashkil etish. 

 Oilada kelib chiqadigan nizolarni erta aniqlash va hal qilish mexanizmini joriy etish 

(UNFPA, 2020). 

Bu jarayonlar ayollarning ijtimoiy faolligini tizimli ravishda kuchaytiradi. 

Xulosa 

Ayollar faolligini oshirish — jamiyat taraqqiyotining eng muhim indikatorlaridan biridir. 

Ijtimoiy adabiyotlar tahlili shuni ko‘rsatadiki, mahalla va oila institutlarining o‘zaro hamkorligi 

ayolning iqtisodiy, ijtimoiy, ma’naviy va siyosiy rivojlanishida hal qiluvchi omil bo‘lib xizmat 

qiladi. Mahalla orqali yaratilgan tashkiliy va ma’rifiy imkoniyatlar, oiladagi qo‘llab-quvvatlovchi 

muhit bilan uyg‘unlashganda ayolning ijtimoiy faolligi sezilarli darajada oshadi. 

Shunday qilib, mahalla–oila–ayol triadasi jamiyatda gender tenglikni ta’minlash, barqaror 

rivojlanish va ijtimoiy farovonlikning muhim shartidir. 

